
ભૈરવ્યષ્ટોત્તરશતનામસ્તોત્રમ્

(અથ શ્રીકાલીવિલાસતન્ત્રે ત્રયોદશપટલઃ ।
શ્રીવામદેવ ઉવાચ ।
શ‍ૃણુત્વં શતનામાનિ ભૈરવ્યાઃ પ્રાણવલ્લભે ।
યસ્યાઃ પ્રસાદમાત્રેણ મહાસમ્પદ્ભવેત્ કલૌ ॥ ૧॥
અસ્ય શ્રીભૈરવી શતનામ સ્તોત્રસ્ય શ્રીઈશ્વરઋષિ-
ર્ગાયત્રોચ્છન્દઃ શ્રીભૈરવી શક્તિભૈરવી દેવતા
ધર્માર્થકામમોક્ષાર્થે વિનિયોગઃ ॥
ૐ હ્રીં   ભૈરવી ભગિની ભદ્રા ભવાની ભવ ચર્ચિતા   ।
ભુવના ભુવનેશાનિ નાનાભરણભૂષિતા ॥ ૨॥
ભવેશી-ભાર્ગવારાધ્યા ભુવનાનન્દકારિણી ।
ભગિની ભાગિની ભવ્યા ભાવનીયા ભયાપહા ॥ ૩॥
ભોગેશ્વરી ભોગરૂપા ભવદુઃખવિયોગિની ।
ભયઙ્કરી ભયહરા ભબ દુઃખભયાપહા ॥ ૪॥
ગૌરાઙ્ગી  દૌર્ઘનયના ચતુર્બાહુધરામ્બિકા  ।
સુકેશી દીર્ઘકેશી ચ કટાક્ષી વિશિખોજ્જ્વલા ॥ ૫॥
રઙ્ગીરઙ્ગમયીરઙ્ગા    દેહાનન્દમયી તથા ।
રઙ્ગણીયા  શિવારાધ્યા રઙ્ગલીલા  શિવાર્ચિતા   ॥ ૬॥
રામપૂજ્યા રણાચાર્યા રકારવર્ણરૂપિણી ।
રક્તધૂલિપરિચ્છિન્ના રાજ્ઞી રોગવિનાશિની ॥ ૭॥
રૌદ્રી રૌદ્રસ્વરૂપા ચ રુદ્રમૂર્તીરણાગ્રણીઃ ।
અરુણાદિત્યવર્ણાભા રક્તપદ્મદલેક્ષણા ॥ ૮॥
રુક્માઙ્ગદપરિચ્છિન્ના  રુક્મમાલાવિભૂષિતા ।

બ્રહ્મપૂજ્યા વિષ્ણુપૂજ્યા રુદ્રપૂજ્યા તથેશ્વરી ॥ ૯॥
સદાર્ચિતા   સદારાધ્યા મહેશ-પૂજિતા મહી ।
માલામય્યુન્મયો માલા માનાર્હા માનદાયિની ॥ ૧૦॥
વેદાગ્રી વેદસારા ચ બાલાર્કસદૃશીતિ ચ ।
વિધાતા વિફલા વેદ-રૂપિણી વિષ્ણુરૂપિણી ॥ ૧૧॥
વેદાન્તરૂપિણી વિદ્યા તથા વૈકુણ્ઠરૂપિણી ।
બ્રહ્મણ્ડરૂપિણી રક્ષા રૂપિણો બ્રહ્મરૂપિણી ॥ ૧૨॥
વસુદા સુમહાવાલા વેદરૂપા વિનોદિની ।
કાલિકા ચ ધરાધાત્રી રૌદ્રી ચ વિશ્વરૂપિણી ॥ ૧૩॥
વિરૂપાક્ષી વિશાલાક્ષી વિશાલા વિષમા વિધુઃ ।
વિદ્યાવતી રસવતી વલાવલવતી બધૂઃ ॥ ૧૪॥
વૈશ્વાનરોવિશાખા ચ વેશદેશસ્વરૂપિણી ।
રઞ્જની રઙ્ગિણી  રમ્યા રામા રાસસ્વરૂપિણી ॥ ૧૫॥
રામા શ્રીસારસોન્મત્તા રસરૂપા રસપ્રદા ।
રાધિકા રામરૂપા ચ રાધ્યા રામાર્ત્તિ  નાશિની ॥ ૧૬॥
શતનામ સ્તોત્રમિદં યઃ પઠેત્ શિવમન્દિરે ।
પઠિત્વા પાઠયિત્વા વા સર્વસૌભાગ્ય માલભેત્ ॥ ૧૭॥
ત્રિસન્ધ્ય યઃ પઠેન્નિત્યં ભક્ત્યા દ્વિવત્સરાવધિ ।
સર્વસિદ્ધીશ્વરો ભૂત્વા ગાણપત્યં લભેતસઃ ॥ ૧૮॥
ઇતિ શ્રીકાલીવિલાસતન્ત્રે શ્રીભૈરવી-શતનામસ્તવં સમાપ્તમ્ ।
ૐ તત્સદિત્યાદિ ।
ઇતિ શ્રીકાલીવિલાસતન્ત્રે ત્રયોદશપટલઃ સમાપ્તઃ ।

